
ҚЫЗЫЛОРДА ОБЛЫСЫНА ТАРАЙТЫН ГАЗЕТ

ТҰРАН– 
ҚАЗАЛЫ

ҚҰТТЫ МЕКЕН – ҚАЗАЛЫМ!
Құтты мекен қазыналы –Қазалым,
Өзіңе  арнап  арнау  өлең жазамын.
Қасиетті  өңір едің қашаннан,
Сен дегенде  өлең жырға қозамын.
Қазалым сен жүк көтерген 

нармысың,
Облыста  аудандардың  алдысың.
Бағындырып биік-биік шыңдарды,
Бағың сенің жер жүзіне шалқысын.
Қазалым сен шаруаға жайлысың,
Жасыл  желек  егінің мол, 

малдысың.
Өзіңменен қуанып бір шаттанып,
Өзіңменен туған     халқың 

шалқысын.
Сонау ерте замандардан біліндің,
Өз алдыңа ояз болып құрылдың.
Топырағыңдағы небір жайсаң 

тұлғамен,
Қазалым сен көзге түсіп іліндің.
Батырларым Жанқожа мен ер 

Ақтан,
Әруақтардың  қаны қалған 

сайыңда.
Сенен шыққан  Роза мен Мәдина,
Бұлбұл көмей әншілер ед пәнида.
Қосым қожам,  Мүсірәлім, Әйтекем,
Сенен шыққан  қазыналы Қазалым.
Палуан болған Жанқожаның 

қасында,
Қызылбасым мың кісіге татима.
Ер    Жалаңтөс  қазалылық айбы-

ным,
Онан артық  Баһадүрге сайлы кім.
Мақтанышпен осыларды алсам 

ойға,
Ұмытылар санамдағы қайғы мұң.
Қазалым сен көп жасаған көсемсің,
Ақындарды көп  өндірген     

шешенсің.
Рүстем мен    Жетіскендей ақынды, 
Бауырыңа алып еркелеттің десем 

шын.
Нұрсұлтан мен Байназардай шай-

ырлар,
Құдайберген, Сейіл ақын тағы бар,
Едіге мен Әнес ақын, Ақанжан.
Өлең жырдың  дүлділі  еді-

лағылдар.
Бұл өңірде Қазалының жерінде, 
Әлмәмбеттей жазушы болды 

өмірде.
Дәрігер, небір мықты ғалымдар,
Туып өскен киелі мекен елінде.
Бейбіт күннің батырлары бүгінде,
Кәсіпкерлер Қазалының белінде.
Халқына   адал  Имандосов 

Самұрат,
Танымал ғой Қазалының төрінде.
Қасиетті Қазалының аймағы,
Оған куә аспандағы айдағы.
Егеменді  елімізде көркейсін,
Желбіресін  жығылмай  ту байрағы.

Болатбек РСАЛЫ,
«Жанкент» ауылы

ҰЛТТЫҚ МЕРЕКЕ – РЕСПУБЛИКА КҮНІ ҚҰТТЫ БОЛСЫН!

Ардақты ағайын!
Баршаңызды еліміздің ұлттық мерекесі 

– Республика күнімен шын жүректен 
құттықтаймын!

1990 жылғы 25 қазанда қабылданған 
Егемендік туралы Декларация — Тәуелсіз 
Қазақстанның іргетасын қалаған тағдырлы 
құжат. Бұл күн — халқымыздың ерік-жігерін, 
тәуелсіздікке деген ұмтылысын паш ет-
кен ерекше тарихи белес. 2022 жылдан ба-
стап Мемлекет басшысы Қасым-Жомарт 
Кемелұлы Тоқаевтың бастамасымен бұл 
мейрам ұлттық мереке болды.

Президентіміз атап өткендей Респу-
блика күні — халқымыздың рухын көтеріп, 
елдігімізді нығайтатын, бірлігімізді бекем-
деп, ынтымағымызды арттыратын айшықты 
мереке.

Ұлттық мерекеміз ел мерейін асқақ етіп, 
бойымызда мақтаныш сезімін тудыртып, жет-
кен жетістіктер мен алған асуларымыздың 
мәртебесін биіктете түседі.

Қазыналы Қазалы ауданы ұлттық мере-
кеге толағай табыстармен жетті. Ауданда 
айтулы істер, жарқын жобалар жүзеге асты. 
Президентіміздің, Үкіметтің және аймақ 
басшысының ерекше қолдауының арқасында 
2025 жылы аудан бюджеті 18,9 млрд. теңгеге 
бекітілсе, есепті кезеңде нақтыланған бюд-
жет көлемі 26,7 млрд. теңгеге жетті. 

Өнеркәсіп өнімдерінің көлемі 25 млрд. 

теңге, өңдеу  өнеркәсібінің  көлемі  22,2 млрд. 
теңге, бөлшек сауда айналымы 10,6 млрд. 
теңге, ауыл шаруашылығы өнімінің жалпы 
көлемі 18,5 млрд. теңге, негізгі капиталға  
тартылған инвестиция көлемі 20,9 млрд. 
теңге, құрылыс жұмыстарының көлемі 11,3 
млрд. теңге, тұрғын үй құрылысы бойынша 
43,5 мың шаршы метр тұрғын үй салынып, 
барлық көрсеткіштер өткен жылдың есепті 
кезеңімен салыстарғанда 100 пайыздан 
артық орындалып отыр.

Бұл ауқымды қаражаттың барлығы 
аудандағы ең өзекті деген мәселелерді 
шешу, тұрғындардың өмір сүру сапасын 
жақсарту, ауқымды инфрақұрылымдық жо-
баларды жүзеге асыруға бағытталды.

Биыл дала еңбеккерлерімен 17  мың 445 
гектар жерге егін егілді. Оның ішінде 5636 
гектарға күріш дақылы егілді. Бүгінде, әр гек-
тардан 38,1 центнерден өнім алынып, 21 473 
тоннаға жуық астық жиналды.

Осы жұмыстардың   нәтижесінде 
өткен аптада аймақ басшысы Нұрлыбек 
Машбекұлының қатысуымен өткен облыстық 
«Алтын күз-2025» салтанатты шарасын-
да Қазалы ауданы   ауыл шаруашылығы 
өнімдерін өңдеу саласы бойынша  «Озат ау-
дан» атанды. 

Біздің қол жеткізген оң көрсеткіштеріміз 
бен нәжижелі жұмыстардың барлығы – бекем 
бірлігіміз бен тату тірлігіміздің арқасында 
жасалуда. Әлі де межелі асу мол, жетістігіміз 
алда.

Қадірлі жерлестер!
«Алтау ала болса, ауыздағы кетеді, төртеу 

түгел болса, төбедегі келеді» деген нақыл 
қанша уақыт өтсе де өз құндылығын жойған 
жоқ. Қоғамдағы бірлік пен келісімді көздің 
қарашығындай сақтау баршамызға берілген 
міндет. Мықты мемлекет болудың да негізі 
осы.

Баршаңызды Республика күнімен тағыда 
құттықтай отырып, отбасыларыңызға 
амандық, бақ-береке, толайым табыстар 
тілеймін!

Елдігіміз еңселі, Тәуелсіздігіміз тұғырлы 
болғай!

Құрметпен,
Қазалы ауданының әкімі 

Алмасбек ЕСМАХАНОВ

АУДАН ӘКІМІНІҢ ҚҰТТЫҚТАУЫ

2026 жылдың БІРІНШІ  жарты жылдығына баспасөзге жазылу жүріп жатыр!
Құрметті   газет   оқырмандары!
Аймақтық    «Тұран-Қазалы»    газетіне    2026   жылдың          бірінші    жарты     жылдығына   

жазылу жүріп     жатырғанын     хабарлаймыз. 
Аймақтық  газет              республикадағы     ең   арзан          басылым   екенін    назарларыңызға 

саламыз.       Газетке     жазылу   бағасы жеке        адамдар үшін     6 айға -1130 теңге,    мекеме-
лер мен    кәсіпорындары    үшін          6      айға -2260    теңге. 

Жеке      тұрғындардың «Тұран-Қазалы» ЖШС-нің   бухгалтериясына      келіп    жазылуына      
болады. 

Аймақта       болып жатқан      жаңалықтарды        білгіңіз   келсе, өңірдің    тыныс-тіршілігімен     
танысқыңыз   келсе,  әр саладағы          атқарылып   жатқан       жағымды       істерден  хабардар       
болғыңыз         келсе          біздің    газетке     жазылыңыз.

Аймақтық «Тұран-Қазалы»  газетінің  редакциясы

Баспасөз - 2026

ҚЫЗЫЛОРДА ҚАЛАСЫНДА «АЛТЫН КҮЗ – 2025» ІС-ШАРАСЫН ЖОҒАРЫ ДЕҢГЕЙДЕ 
ӨТКІЗУГЕ АТСАЛЫСҚАН АЗАМАТТАР МАРАПАТ ТӨРІНЕН КӨРІНДІ

Қазан айының 17-18 күндері 
Қызылорда қаласында «Ал-
тын күз – 2025» салтанатты 
іс-шарасы аясында Қазалы 
ауданының ауыл шаруашылығы 
өнімдерінің жәрмеңкесі өткен 
болатын.

Аудан әкімі Алмасбек Ес-
маханов жәрмеңкені жоғары 
деңгейде өткізуге үлес қосқан 
азаматтарға ризашылығын 
жеткізіп, облыс әкімі мен аудан 
әкімінің «Алғыс хаттарымен» ма-
рапаттады.

- Бұл шара - үлкен маңызға 
ие, дала еңбеккерлерінің ала 
жаздайғы еңбегі мен төккен 
терінің нәтижесін көрсететін 
ауқымды іс. Алтын дәнді аман-
есен жинап, ел ырысы та-
сып, жеріміз берекелі болған 
күн. Жәрмеңкеге ауданымыз-
дан 80 тоннаға жуық ауыл 
шаруашылығы өнімдері апа-
рылып,  Сыр жұртшылығына 
ұсынылды.  Биылғы жылы ауыл 
еңбеккерлері егілген 5636 гек-
тар күріштің әр гектарынан 38,1 
центнерден өнім алып, қамбаға 
21473 тонна астық құйылды.

Сонымен қатар, басқа 
да дақылдардан жоғарғы 
өнім алуға қол жеткіздік.  
Әсіресе, ауыл шаруашылығы 

өнімдерін өңдеу саласы бой-
ынша көрсеткіштеріміз жоғары. 
Осыған  байланысты,         аймақ бас-
шысы Нұрлыбек Машбекұлының 
қатысуымен өткен «Алтын 
күз – 2025» салтанатты шара-
сында   Қазалы ауданы   ауыл 
шаруашылығы  өнімдерін өңдеу 
саласы бойынша «Озат ау-
дан» атанды. «Ырыс алды – 
ынтымақ» дейді дана халқымыз. 
Ынтымағы жарасқан ел ғана 
еңбектен береке таба алады. 
Сіздер өздеріңізге жүктелген 
әрбір міндетті жауапкершілікпен 
а т қ а р д ы ң ы з д а р . 

Баршаңызға зор денсаулық, 
отбасыларыңызға амандық, 
еңбектеріңізге мол жеміс 
тілеймін,-деді аудан басшысы. 

Марапаттау рәсімінен кейін 
аудандық     мәслихаттың 
төрағасы Ғазиз Әліш сөз 
сөйлеп, елдік іске жұмыла кірісіп 
марапатқа бөленіп жатқан 
азаматтарға жылы лебізін 
жеткізді.

Айта кетейік, биыл облыс 
орталығында өткен «Алтын күз 
– 2025» салтанатты шарасында 
ауыл шаруашылығы өнімдерін 
өңдеу саласы бойынша жоғары 

көрсеткіштерге қол жеткізгені 
үшін Қазалы ауданы «Озат ау-
дан» атанды. Есепті кезеңде 
өңделген күріш 126 пайызға, 
балық өңдеу көлемі 2 есеге арт-
са, өңделген сүттің 95 пайызы 
ауданның еншісінде.

Салтанатты шарада жыл 
қортындысымен өңірлің 
агроөнеркәсіп кешені саласын-
да үздік жетістіктерге жеткен 
қазалылық еңбек озаттары да 
марапатқа ие болды.

Атап айтсақ, «Мерей» ша-
руа қожалығының жетекшісі 
Сақымжан Жұмағали «Ауыл 
шаруашылығы саласының 
үздігі» атанса,  «Рза-Асыл 
түлік» жауапкершілігі шектеулі 
серіктестігінің бақташысы 
Қарабалаев Жеңіс Ертуғанұлы 
«Озат бақташы», «Смарт 
Агро» шаруа қожалығының 
жетекшісі Нұрқожаев Нұрлыбек 
Анатолиұлы «Озат көкөніс 
өсіруші», «Қазалысушар» 
өндірістік учаскесінің құрылыс-
жөндеу бөлімінің басшысы 
Байжігітов Рүстем Шаяхметұлы 
«Озат гидротехник», «Бере-
ке» шаруа қожалығының ком-
байншысы Сапаев Мейрамбек 
Әлімұлы «Озат комбайншы» но-
минациясымен марапатталды.

«КІТАПХАНА – ПАРАСАТ ПЕН ПАЙЫМНЫҢ МЕКЕНІ» АТТЫ ШАРА ӨТТІ
Қазалыда 24 қазан 

– Кітапханашылар 
күніне орай мерекелік 
шара өтіп, таусылмас 
қазынаның қорғаны бо-
лып жүрген сала маман-
дары марапат төрінен 
көрінді. Мерекелік 
шара қаламгерлердің 
шығармашылығынан 
мектеп оқушыларының 
«Мен елімді жыр-
лаймын» атты өлең 
шумақтарын оқумен 
басталды.

« Р у х а н и я т » 
орталығында өткен 
шарада аудан әкімінің 
орынбасары Дәурен 
Тлеумбетов сөз сөйлеп, 
кітапхана саласының 
қ ы з м е т к е р л е р і н 
м е р е к е л е р і м е н 
құттықтады.

- Қ а д і р л і 
к і т а п х а н а ш ы л а р , 
құрметті руханият жана-
шырлары! Біріншіден біз 
бұл мерекені тек кәсіби 
к і т а п х а н а ш ы л а р д ы ң 
ғана емес, ең ал-
дымен кітаптарды 
жақсы көретін, 
к і т а п х а н а ш ы н ы ң 
мәдени және қоғамдық 
өміріндегі орасан 
зор рөлін түсінетін 
адамдардың мерекесі 
ретінде бағалауымыз 
керек. Кітап пен 
кітапхана бір-бірінен 

бөле-жарып қарауға келмейтін 
егіз ұғым. Кітап адамзат 
өркениеті үшін айнымас 
азыққа айналса, кітапхана 
ғасырлар бойы келе жатқан биік 
парасаттылық пен білімділіктің 
киелі ордасы. Сол киелі 
орданың қадірлісіне айналған 
Сіздердің орындарыңыз біз үшін 
бөлек. Қасиетті қазынамызды 
көздің қарашығындай сақтап, 
насихаттап, ел игілігіне жара-
тып жүрген Сіздерге ерекше 
алғысымды білдіремін, – деді 
Дәурен Оңғарбайұлы.

Мерекелік шарада білім мен 
руханият жолында халыққа са-
палы қызмет көрсетіп жүрген 
сала мамандарына аудан әкімі 
Алмасбек Есмахановтың «Алғыс 
хаттары» табысталды.

Рухани шарада қонақтарға 
кітап көрмелері таныстырылып, 
мектеп оқушыларының кітап 
туралы диалогтары және түрлі 
тақырыптарда қойылымдар 
қойылып, шара соңында 
кітапхана қызметкерлері қормен 
ән шырқады. 

Айта кетейік, биыл аудан 
орталығында пайдалануға 
берілген «Руханият» орталығы 
ғимаратында жаңа, зама-
науи аудандық кітапхана 
ашылған болатын. Бүгінде жаңа 
кіапхана білімге, оқуға, дамуға 
жетелейтін заманауи мәдени 
ортаны қалыптастырудың үлкен 
мүмкіндігіне айналып отыр.

Қазалы ауданы әкімінің 
баспасөз қызметі

АУДАН ӘКІМІ ҚАЗАЛЫ ҚАЛАСЫНДАҒЫ 
КӘСІПКЕРЛІК НЫСАНДАРДЫ АРАЛАДЫ

Аудан әкімі Алмасбек Есма-
ханов  аудандық мәслихаттың  
төрағасы Ғазиз Әлішпен 
бірге Қазалы қаласындағы 
кәсіпкерлік нысандарды арала-
ды.

Алдымен «Агро-Өркен» 
жауапкершілігі шектеулі 
серіктестігінің күріш зауыты-
на барып, зауыттың өндірістік 
әлеуетімен, күріш ақтау 
және қаптау            желілерінің 
жұмысымен    танысты. Кәсіпорын     
басшылығы зауыттың 
техникалық жабдықталуы 
мен өңдеу қуаттылығы тура-
лы мәлімет беріп, қазіргі таңда 
өңделіп жатқан өнім көлемі мен 
экспорттық әлеуеті жайлы баян-
дады.

Биыл «Агро-Өркен» 
жауапкершілігі шектеулі 
серіктестігі 1503 гектар жерге 
егін еккен. Оның ішінде негізгі 
дақыл күріш 550 гектар, 100 
гектар бидай және 850 гек-
тар мал азықтық дақылдарын 
орналастырған. 

Аудан  басшысы      күріш за-
уыттан кейін     жеке кәсіпкер 
Серік Жолболдиевтің «Интер» 
жеке медициналық орталығына 
барды. 20 төсектік медициналық 
нысан биыл ғана өз жұмысын 
бастаған. Жергілікті халық 
осы орталыққа    күндіз  келіп 
өздеріне қажетті процедурала-
рын алады.

Аудан басшысы кәсіпкерлік 
нысандарды аралау барысын-
да Қазалы қаласындағы жеке 
кәсіпкер Нұрбек   Қазбергеновтің 
кәмпит цехының жұмысын 

көрді. Қазалының бренд өнімі 
шығатын  цехты  көрген Алмас-
бек Әбілқасымұлы кәсіпкердің 
жұмысына сәттілік тілеп, 
алдағы уақытта кәсіпкерлікті 
дамыту бойынша қолдау 
көрсетілетіндігін жеткізді. Жеке 
кәсіпкер алдағы уақытта кәмпит 
цехындағы өнім көлемін әлде де 
арттыру жоспарда бар екенін 
жеткізді. 

Қазалы қаласындағы тағы 
бір кәсіпкерлік нысан жергілікті 
кәсіпкер Салтанат Ражатованың 
көкөніс жылыжайы. Жеке 
кәсіпкер «Ауыл аманаты» жо-
басы шеңберінде 2023 жылы 
8,6 млн. теңге несие иеленіп, 
жылыжай өсіруді қолға алған. 
2023 басталған кәсіп алғашқы 
жемісін былтырдан бері бере 
бастаған. Алғашында кәсіпкер 
160 шаршы метр  аумаққа қияр 
егіп, 800 келі өнім жиналған.

-«Отбасымызбен осы жылы-
жай жұмысын жүргізе бастадық.   
Нәтиже жаман емес. Өнімге 
сұраныс бар. Кәсіпкер үшін 
маңыздысы осы.   «Ауыл ама-
наты» бойынша берілетін несие   
шарттары өте тиімді. Тек еңбек 
етуге ниет болуы керек», - дейді 
кәсіпкер. 

Жылыжайдың жұмысымен 
танысқан аудан басшысы 
мемлекеттік бағдарлама аясын-
да өз кәсібін бастап, жергілікті 
халықты өніммен қамтып 
отырған кәсіпкердің жұмысына 
сәттілік тілеп, алдағы уақытта 
жылыжай жұмысын әлде де 
жандандыруға тиісті қолдау  
көрсететіндігін айтты.

АУДАН басшысы ӘЙТЕКЕ БИ КЕНТІНДЕГІ 
БІЛІМ БЕРУ НЫСАНДАРЫН АРАЛАДЫ

Аудан әкімі Алмасбек Ес-
маханов Әйтеке би кентіндегі 
Қ.Сәтбаев атындағы №216, 
Б.Мергенбаев атындағы №226 
мектептер мен  Қорқыт Ата 
атындағы аудандық   бала-
лар музыка  мектебін   және 
аудандық Оқушылар үйі 
ғиммараттарын  аралады. 

Алдымен білім ошақтарын 
аралаған аудан басшысы мек-
теп асханалары мен спорт 
залдарының жағдайын көріп, 
мектеп директорларына 
балаларға берілетін күнделікті 
ас мәзіріне, асхананың жалпы 
санитарлық   жағдайына аса 
мән беруді  тапсырды. Сонымен 
қатар, сыныптардың керекті 
жабдықтармен жабдықталуы 
және мектептердің ішкі-сыртқы 
санитарлық-тазалық мәселесін 
назардан тыс қалдырмауды 
тапсырды. 

Ал, аудандық Оқушылар 
үйінің ғимаратын аралау ба-
рысында ғимараттың жай-
күйін көріп, ондағы үйірме 
жұмыстарымен танысты. 
Сондай-ақ оқушылар үйінің 
білім алушыларымен кездесіп, 
балаларға жарқын болашақ 

тіледі. Бүгінде аудандық 
Оқушылар үйінде барлығы  25 
үйірме бойынша 1151 оқушы 
білім алуда.  Алдағы уақытта ау-
дан орталығынан 200 орындық 
«Оқушылар  үйі» мен 50 
орындық «Өнер мектебін» салу 
жоспарланып  отыр.

Айта кетейік, Әйтеке би 
кентіндегі Оқушылар үйі 
ғимараты 1905 жылы салынған 
Теміржолшылар клубы, 
кейіннен әскери шіркеу үйі 
болған тарихи ғимарат.

Аудан әкімі        Оқушылар 
үйінен кейін аудан 
орталығындағы Қорқыт  Ата 
атындағы  аудандық балалар му-
зыка мектебіне барды. Қорқыт 
Ата атындағы өнер мектебі 
1964 жылдан бастап жұмыс 
істеп келе жатқан аудандағы 
бірден-бір өнер ошағы. Талай  
толағай таланттардың тамы-
рына нәр берген, шәкірттерін 
шынайы өнердің шыңына 
шығарған өнегелі өнер ордасы. 
Бүгінде іргелі ұжымда жоғарғы 
дәрежелі 70-ке жуық  педа-
гог 850 оқушыға музыканың 
15 бағыты   бойынша      дәріс 
береді.

Кітапқа жан бітірген мамандық

Сырт көзге үнсіз, 
сабырлы, тым ты-
ныш көрінетін 
бір мамандық 
бар. Бірақ оның 
үнсіздігі – тереңдік, 
сабырлылығы – 
даналық, тыныштығы 
– тұтас бір әлем. Ол – 
кітапханашы.

 Жай ғана кітапты 
сөреден   беріп, 
тіркеп отыратын 
қызметкер деп 
ойласаңыз, қатты 
қателесесіз.

Кітапханашы – 
кітапқа жан бітіретін, 

әр оқырманның 
жүрегіне жол таба 
білетін ерекше 
маман.

Кітап — адам-
зат ақыл-ойының 
қазынасы, ал сол 
қазынаны сақтап, 
о қ ы р м а н ғ а 
жеткізуші – 
к і т а п х а н а ш ы . 
К ө п ш і л і к к е 
б а й қ а л а 
бермейтін бұл 
мамандық – шы-
нында да кітапқа 
жан бітіретін ерек-

ше еңбек.
Кітапханашы – 

тек кітап таратушы 
емес, ол – ақпарат 
кеңістігінің жолбас-
шысы, оқырманның 
серігі, білім мен 
мәдениеттің үнсіз 
қ о р ғ а у ш ы с ы . 
Ол – оқырман 
с ұ р а н ы с ы н а 
дәл жауап таба-
тын шебер, жас       
ұрпақты кітаппен 
тәрбиелейтін ұстаз, 
рухани байлыққа 
апарар алтын көпір.

З а м а н а у и 
кітапханашы – тек 
дәстүрлі емес, 
цифрлық сауатты, 
электронды қор мен 
мәліметтер базасын 
еркін меңгерген ма-
ман. Ол – кітап қана 
емес, адам жанына 
да үңіле алатын жа-
нашыр тұлға.

Кітапханашының 
дауысы қатты 
естілмесе де, оның 
тыныш еңбегі ұлттың 
ой-санасына әсер 
етеді.  

Кітапқа жан бітіріп, 
оқырман жүрегіне 
жол салатын ма-
ман иесіне қандай 
құрмет көрсетсек те, 
артық емес.

Себебі,  
Кітапханашы – 

білімнің қарапайым, 
бірақ ең сенімді 
шырақшысы.  

Ұлдана АҚБАЙ, 
Ы.Алтынсарин 

атындағы
 №204 орта 

мектеп кітапхана 
меңгерушісі

ТҰРҒЫНДАРДЫҢ ЖЕКЕ МӘСЕЛЕЛЕРІ ТЫҢДАЛДЫ
Аудан әкімі Алмасбек Ес-

маханов кезектілік тәртібімен 
жазылған азаматтарды жеке 
мәселелері бойынша қабылдап, 
ұсыныс-пікірлерін тыңдады.

Қабылдауға келген 
18 тұрғынның көтерген 
мәселелерінің қатарында 
көшелерді асфальттау, жаяу 
жүргіншілер жолын салу, 
тұрғын үй алу, көшелерге 
инфрақұрылым жүргізу, тұрақты 
жұмысқа орналасу сынды 
мәселелер болды. 

Қабылдауға келіп ұсыныс-
пікірін, өтінішін жеткізушілердің 
сауалдары назардан тыс 
қалмайды. Әрқайсысы толық 
зерттеліп, заң аясында 
қарастырылады. Қабылдауда 
кейбір сұрақтар бойынша 
түсіндірмені мамандар сол жер-
де беріп, бірқатарының шешу 
жолдары  көрсетілді.

Аудан әкімі Әйтеке би 
кентіндегі Қорқыт Ата 
көшесіне асфальт төсеу мен 
жарықшамдар орнату, ойын 
алаңын салу мәселелері бой-
ынша аталған көшеге тиісті ма-
мандармен бірге арнайы ба-
рып көріп, соған сәйкес жұмыс 
істелінетіндігін жеткізді. 

Басқа да мәселелер бой-
ынша аудан басшысы тиісті 
заңдылықтарға сәйкес жұмыс 
атқаратынын айтып, жауап-
ты сала басшыларына әрбір 
тұрғынның мәселесіне қатысты 
нақты тапсырмалар жүктеді.

Еске салайық, тұрғындар 
аудан әкімінің қабылдауына 
е-otinish бірыңғай базасы не-
месе әкімдікке келіп жазбаша 
өтініш тастау арқылы жазыла 
алады.

Қазалы ауданы әкімінің 
баспасөз қызметі

24 қазан – кітапханашылар күні

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

ЖЕМҚОРЛЫҚ-ҚОҒАМ ДЕРТІ
Сыбайлас жемқорлықпен күрес 

қазіргі таңда дүние жүзіне  ортақ болып 
отырған басты да, өзекті мәселелердің 
бірі. Қазақстан Республикасының 
заңнамаларына сәйкес, сыбайлас 
жемқорлық қылмыстарға негізінен 
өмір көрсеткендей, қызмет  өкілеттігін 
теріс пайдалану, билікті не қызметтік 
өкілеттілікті асыра пайдалану, пара алу, 
пара беру, парақорлыққа делдал болу, 
қызметтік жалғандық жасау, жалған 
сөз жеткізу, сеніп тапсырылған бөтен 
мүлікті  иеленіп алу немесе ысырап ету, 
сарапшының жалған қорытындысы, 
жалған жауап беру жатады. 

Сыбайлас  жемқорлықпен күресу 
үшін халықтың құқықтық сауатсыздығын 
жоятын, құқықты түсіндіру жұмысының 
деңгейі мен сапасын арттырудың бүгінгі 
күнде маңызы зор. 

Халық өздерінің құқықтарын, өздеріне 
қарсы қандай да бір құқыққа қайшы іс 
-әрекет жасалған жағдайда қандай іс 
-қимыл қолдану керектігінің нақты жол-
дарын толық білулері қажет деп ойлай-
мын. Конституциялық тәртіпті қорғау,  
сыбайлас жемқорлықпен күрес аясында 
тиімді,  бірыңғай жалпы мемлекеттік сая-
сат жүргізу,  мемлекет пен азаматтардың 
өмір сүруінің барлық салаларында сы-
байлас жемқорлық пен оның көріністері 
деңгейін төмендету,  қоғамның мемле-
кетке және оның институттарына  сенімін 
нығайту басты мақсат болып табылады. 

Осы мақсаттағы жұмыстарды жүйелі  
жүргізуге тағы бір серпін ретінде 

«Қазақстан Республикасында қылмысқа 
және сыбайлас жемқорлыққа қарсы 
күресті күшейту және құқық қорғау 
қызметін одан әрі жетілдіру жөніндегі 
қосымша шаралар туралы» Қазақстан 
Республикасы Президентінің Жарлығы 
жүзеге асырылып келеді. Бұл жарлық 
еліміздегі құқық қорғау органдары 
қызметтерін жетілдіруге бағыттала оты-
рып, сыбайлас жемқорлыққа қарсы 
әркеттермен олардың пайда болуының 
алдын- алуда жүйелі, әрі тұрақты ша-
ралар атқаруды қамтамасыз етеді.   
Қоғамның барлық күш- жігерін біріктіріп, 
осы дерттің одан әрі ушықпауы үшін 
оны тоқтатудың барлық амалдарын 
қолдану арқылы ғана қарсы тұруға бо-
лады. Мемлекетіміздің әлеуетін артты-
рып, нығая түсуіне бағытталған құқықтық 
заңнамалардағы атқарылып отырған 
іс-шаралар, ел экономикасы мен 
әлеуметтік жағдайын түзеп, Егемен елдің 
әлем мемлекеттерінің ортасынан өз оры-
нын айқындауына зор септігін тигізеді. 
Қазақстан Республикасы бүкіл әлемге 
өзінің біртұтастығымен, ажырамас 
бірлігімен танылуда. Қоғам дамуының 
жаңа жолын таңдап , уақыттан туындаған 
әртүрлі кеселдерден айығуды міндет ет-
кен әр бір азаматтың мақсаты ол- алға 
қойылған сыбайлас жемқорлықпен 
күрес жолы. Сондықтан  сыбайлас 
жемқорлықпен күресу-міндет, парыз, 
абырой. 

Алмас Бегалиев, 
«Алға» ауылдық округінің әкімі  

Асқа шақыру!
Бір жыл 

болды өзіңді 
көрмегелі, 

Ш а т т а н ы п 
б о с а ғ а д а н 
кірмегелі.

Тек өзіңді 
көргенде мәз 
болатын,

Ұрпағыңды 
құшағыңа ап 
сүймегелі.

Шара бар 
ма тағдырдың 
бұл ісіне

А л -
сын дейміз 
халықтың бәрі 
есіне.

Қ ұ р м е т т і 
а ғ а й ы н -
туыс, бауырлар., құда-жекжат, дос-жаран, 
ұжымдастар және көз көрген барша 
жамағат! Сіздерді аяулы жар, ардақты әке, 
немерелерінің сүйікті атасы Өтеев Мнажадин 
Сражадинұлының рухына бағышталған жылдық  
асқа шақырамыз. 

Өтетін күні:  1 қараша 2025 жыл, сағат 12-00
Өтетін орны:  Қызылорда облысы, 
Қазалы ауданы, Әйтеке би кенті,
«Наурыз» мейрамханасы

Шақырушылар: 
Өтеевтер әулеті

Соттың шешімін орындауға жолдау тәртібі
Құқықтық мемлекеттің 

басты қағидаларының 
бірі – сот актілерінің 
міндетті түрде орын-
далуы. Сот шешімінің 
орындалуы – азамат-
тар мен ұйымдардың 
бұзылған құқықтарын 
қалпына келтірудің 
соңғы әрі маңызды 
кезеңі. Сондықтан сот 
шешімін орындауға жол-
дау тәртібін білу — әр 
азамат пен заң сала-
сы қызметкері үшін 
маңызды.

Соттың шығарған 
шешімі бірден орын-
далмайды. Ол алдымен 
заңды  күшіне  енуі тиіс.

Азаматтық істер бой-
ынша апелляциялық 
шағым беру мерзімі 
(әдетте бір ай) өткен соң, 
егер шағым түспесе, 
шешім заңды күшіне 
енеді.

Егер апелляциялық 
шағым берілсе және 
жоғары тұрған сот 
шешімді өзгеріссіз 
қалдырса, ол да заңды 
күшіне     енген болып са-

налады.
Тек     заңды күшіне 

енген сот шешімі 
ғана мәжбүрлі түрде 
орындатуға   жатады.

Сот шешімін орын-
дау үшін алдымен атқару 
парағы (исполнитель-
ный лист)   ресімделеді. 
Атқару парағын сол істі 
қараған  сот береді.

Атқару парағында 
міндетті түрде мыналар 
көрсетіледі:

-соттың атауы;
-істің нөмірі мен 

қаралған күні;
-тараптардың аты-жөні 

және мекенжайы;
-шешімнің мазмұны 

(мысалы, қарыз сомасы, 
мүлікті қайтару, алимент 
мөлшері және т.б.);

-шешімнің заңды 
күшіне енген күні.

Бұл құжат — сот 
шешімін орындаудың 
негізгі ресми құжаты бо-
лып табылады.

Атқару парағын сот 
өздігінен немесе өндіріп 
алушының өтініші бойын-
ша сот орындаушысына 
жібереді.

ҚР «Атқарушылық 
іс жүргізу және сот 

о р ы н д а у ш ы л а р ы н ы ң 
мәртебесі туралы» 
Заңының 33-бабына 
сәйкес, өндіріп алушы:

атқару парағын жеке 
немесе мемлекеттік 
сот орындаушысына өз 
қалауы бойынша тапсыра 
алады;

немесе оны 
тұрғылықты жері, 
борышкердің мүлкі бар 
жері, не жұмыс орны бой-
ынша жолдай алады.

Сот орындау-
шы         атқару құжатын 
қабылдағаннан кейін 
атқарушылық іс жүргізуді 
қозғайды және борыш-
керге     шешімді өз 
еркімен орындау туралы 
ескерту  жібереді.

Егер борышкер өз 
еркімен шешімді орында-
маса, сот орындаушы мы-
наларды қолдана алады:

мүлікті тізімге алып, 
тәркілеу;

банктік шоттардағы 
ақшаны бұғаттау және 
өндіру;

жалақыдан немесе та-
быстан ұстап қалу;

борышкердің елден 
шығуын шектеу және 
басқа да мәжбүрлеу ша-
ралары.

Осылайша, сот 
шешімінің орындалуы 
азаматтық айналымда 
әділеттілікті қамтамасыз 
етеді және заңның 
үстемдігін нығайтады.

Сот    шешімін 
орындауға     жолдау тәртібі 
– құқық қорғау      жүйесінің 
маңызды буыны.    Сот         
актілерін  орындау 
арқылы азаматтардың 
құқықтары қалпына 
келтіріліп, қоғамда заңға 
құрмет қалыптасады.       
Сондықтан әрбір аза-
мат сот шешімін орын-
дау   тетігін білуі және 
қажет болған жағдайда өз 
құқығын қорғау үшін осы 
рәсімді тиімді пайдалана 
білуі тиіс.

Жеңіскүл 
Тұрсынбекқызы, 

Қазалы аудандық 
соты әкімшісінің 
бас маман – сот 

отырысының 
хатшысы 


